
«ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը,  ի դեմս կազմակերպության տնօրեն Սամվել Գրիգորյանի, որը գործում է կազմակերպության կանոնադրության հիման վրա (այսուհետ` Դրամաշնորհատու), մի կողմից, և «», ի դեմս (այսուհետ՝ Դրամաշնորհառու) մյուս կողմից, երկուսը միասին կհիշատակվեն նաև որպես Կողմեր, իսկ առանձին՝ որպես Կողմ, կնքեցին Դրամաշնորհի հատկացման սույն Պայմանագիրը (այսուհետ` Պայմանագիր) հետևյալի մասին.  

1.   Պայմանագրի առարկան
1.1 Պայմանագրով Դրամաշնորհառուն պարտավորվում է՝ Դրամաշնորհատուի կողմից որպես դրամաշնորհ հատկացվող ֆինանսական միջոցների հաշվին, իրականացնել «» Ծրագիրը` Պայմանագրի Հավելված 1-ի աղյուսակ 1-ում ամրագրված աշխատանքային պլանին համապատասխան (այսուհետ` Ծրագիր):    

1.2 Պայմանագրին կցվում և վերջինիս անբաժանելի մասն են հանդիսանում հետևյալ հավելվածները.

Հավելված 1. Ծրագրի աշխատանքային պլան (աղյուսակ 1) և Ծրագրի բյուջե (աղյուսակ 2),

Հավելված 2․ Վճարման հայտ,

Հավելված 3. Պահանջվող հաշվետվություններ և վերջիններիս ներկայացման վերջնաժամկետների ժամանակացույց,
Հավելված 4. Ծրագրի ֆինանսական հաշվետվության տիտղոսաթերթ,
Հավելված 5․ֆինանսական հաշվետվություն,

Հավելված 6. Ֆինանսական ամփոփ տեղեկատվություն՝ դրամաշնորհային միջոցների մասով (աղյուսակ 1) և ֆինանսական ամփոփ տեղեկատվություն պետական բյուջեից ստացվող համաֆինանսավորման մասով (աղյուսակ 2),
Հավելված 7. Բանկային դրամական միջոցների շարժի նկարագրություն դրամաշնորհային միջոցների մասով (աղյուսակ 1) և Բանկային դրամական միջոցների շարժի նկարագրություն պետական բյուջեից ստացվող համաֆինանսավորման մասով (աղյուսակ 2),

Հավելված 8. Կանխիկ դրամական միջոցների շարժ՝ դրամաշնորհային միջոցների մասով (աղյուսակ 1) և կանխիկ դրամական միջոցների շարժ՝ պետական բյուջեից ստացվող համաֆինանսավորման մասով (աղյուսակ 2),
Հավելված 9. Առանձին ծախսերի մասին ամփոփ հաշվետվություն,

Հավելված 10. Առկա բանկային և կանխիկ միջոցների ամփոփ հաշվետվություն,
Հավելված 11. Ծրագրի շրջանակներում վճարված աշխատավարձի հաշվետվություն,

Հավելված 12. Դրամաշնորհների շրջանակներում ստացված և ձեռք բերված նյութական արժեքների ցուցակ,
Հավելված 13. Վարորդի գրանցամատյան,

Հավելված 14. Գործուղումների գրանցամատյան,
Հավելված 15. Փոխադրամիջոցի գրանցամատյան
Հավելված 16. Ծրագրային նկարագրողական հաշվետվություն,
Հավելված 17. Ծրագրային ցուցանիշների վերաբերյալ եռամսյակային հաշվետվություն (աղյուսակ 1), Ծրագրային ցուցանիշների վերաբերյալ տարեկան հաշվետվություն (աղյուսակ 2),
Հավելված 18․Ծրագրի շրջանակներում Դրամաշնորհատուի կողմից պահանջվող լրացուցիչ տեղեկատվության ցանկ  և վերջիններիս ներկայացման  վերջնաժամկետներ,
Հավելված 19. Ծրագրի մոնիտորինգի և գնահատման պլան,

Հավելված 20.  ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի «Դրամաշնորհառուների կանոնակարգ» (անգլերեն լեզվով):

2.
Կողմերի իրավունքներն ու պարտականությունները

2.1 Դրամաշնորհառուն պարտավոր է`

2.1.1. Ծրագիրն իրականացնել ամբողջ ծավալով` Պայմանագրի Հավելված 1-ի աղյուսակ 1-ով հաստատված աշխատանքային պլանին համապատասխան` հիմնվելով աշխատանքային պլանում նկարագրված ցուցումների և ակնկալվող արդյունքների վրա,

2.1.2. ապահովել Ծրագրի իրականացման նպատակով հատուկ բացված բանկային հաշվի առկայությունը և օգտագործումը Ծրագրային գործարքների իրականացման ընթացքում,

2.1.3.Դրամաշնորհատուի պահանջով 7-օրյա ժամկետում անհատույց վերացնել հայտնաբերված բոլոր թերությունները,

2.1.4. Դրամաշնորհատուին ներկայացնել վերջինիս կողմից պահանջվող հաշվետվությունները Պայմանագրի հավելված 3-ում նախատեսված վերջնաժամկետներում,

2.1.5. Դրամաշնորհատուի պահանջով վերջինիս ներկայացնել Պայմանագրի հավելված 18-ով նախատեսված տեղեկատվությունը` համաձայն հավելվածում նախատեսված պարբերականության և վերջնաժամկետների,
2.1.6. ապահովել Ծրագրի իրականացմանն առնչվող բոլոր բնօրինակ փաստաթղթերի և/կամ պատճենների, տվյալների էլեկտրոնային բազաների առանձնացված պահպանումը` Հայաստանի Հանրապետության օրենսդրությամբ սահմանված կարգով` միևնույն ժամանակ յուրաքանչյուր ամիս իրականացնելով Ծրագրային փաստաթղթերի (Ծրագրին առնչվող տվյալների բազաները և այլն) ձայնագրում էլեկտրոնային կրիչներին,
2.1.7 ունենալ բոլոր շահառուների կոդավորված ցանկը՝ վերջիններիս կոնտակտային տվյալներով (առնվազն՝ հեռախոսահամար կամ հասցե): 
2.1.8 Դրամաշնորհատուի պահանջով ապահովել աութրիչ աշխատակցի և պատահականության սկզբունքով ընտրված շահառուի միջև հեռախոսակապը՝ մոնիտորինգի և Դրամաշնորհառուի կողմից մատուցված ծառայությունների վերաբերյալ հարցեր ուղղելու նպատակով: 
2.1.9 Մոնիտորինգի նպատակով ապահովել կոդավարված շահառուների հետ հեռախոսակապը, վերջիններիս համաձայնությունը ստանալու դեպքում: 
2.1.10 Դրամաշնորհատուի ներկայացուցչին ցույց տալ բոլոր շահառուների կոդավորված ցանկը՝ վերջիններիս կոնտակտային տվյալներով (առնվազն՝ հեռախոսահամար կամ հասցե):
2.1.11 Դրամաշնորհատուի կողմից իրականացվող ընթացիկ ֆինանսական մոնիտորինգի  ընթացքում ցույց տալ ծրագրի ծախսերի հետ կապված բոլոր առաջնային փաստաթղթերը և տրամադրել դրանց պատճենները: 
2.1.12 հնարավորություն տալ Դրամաշնորհատուին, առողջապահության նախարարությանը, Գլոբալ հիմնադրամին, Գլոբալ հիմնադրամի տեղային գործակալին (այսուհետ` Տեղային գործակալ) իրենց ցանկությամբ պարբերաբար կատարել այցեր, զննել Ծրագրին առնչվող բոլոր փաստաթղթերը և տվյալների բազաները` առանց միջամտելու Դրամաշնորհառուի կողմից Ծրագրի իրականացմանը,

2.1.13 ապահովել Ծրագրի իրականացմանն առնչվող բոլոր փաստաթղթերի` հաշվապահական հաշվառման փաստաթղթեր, գրառումներ և այլն,  հասանելիությունը Դրամաշնորհատուին, առողջապահության նախարարությանը, Գլոբալ հիմնադրամին և Տեղային գործակալին,

2.1.14 հնարավորություն տալ Դրամաշնորհատուին ցանկացած ժամանակ իրականացնել դրամաշնորհի ներքո իրականացվող գործունեության մոնիտորինգ: 

2.1.15 պահպանել Ծրագրին առնչվող բոլոր փաստաթղթերը` Ծրագրի ավարտից հետո 7 (յոթ) տարվա ընթացքում,
2.1.16 ցանկացած հայցի, հետաքննության կամ դատավարության հարուցման դեպքում, որը կարող է բացասաբար անդրադառնալ Դրամաշնորհառուի կողմից Ծրագիրն իրականացնելու վրա, անմիջապես գրավոր ծանուցում ուղարկել Դրամաշնորհատուին,

2.1.17 Դրամաշնորհատուին անմիջապես տեղեկացնել Ծրագրի իրականացման հետ կապված Կողմերի միջև առկա որևէ իրական, ակնհայտ բախումների մասին, որոնք կարող են բացասական ազդեցություն թողնել Ծրագրի պատշաճ իրականացման և Կողմերի ստանձնած պարտականությունների կատարման վրա,

2.1.18 ապահովել Ծրագրի իրականացման ընթացքում հակակոռուպցիոն գործընթացների իրականացումը, մասնավորապես` 
- Ծրագրի շրջանակներում կնքվող Պայմանագրերի Կողմեր չպետք է հանդիսանան Դրամաշնորհառուի հետ ազգակցական կապ ունեցող անհատները, 
- Դրամաշնորհառուի կողմից Ծրագիրն իրականացնելիս վերջինիս հետ ազգակցական կապ ունեցող ոչ մի անհատ չպետք է մասնակցի Ծրագրի իրականացման գործընթացին կամ ունենա Պայմանագրի շրջանակներում ֆինանսավորվող մեկ այլ օգուտ կամ գործարք, որի արդյունքում տվյալ անհատը կամ վերջինիս հետ բարեկամական կապ ունեցող անհատները կունենան ֆինանսական հետաքրքրություն,
2.1.19 երաշխավորել, որ Պայմանագրով սահմանված գումարները օգտագործվում են բացառապես Պայմանագրով սահմանված Ծրագրի իրականացման շրջանակներում, միևնույն ժամանակ երաշխավորել, որ Պայմանագրով սահմանված գումարները չեն օգտագործվում որպես աջակցություն կոռուպցիոն, ահաբեկչական, փողերի լվացման գործընթացներում, 
2.1.20 երաշխավորել, որ Ծրագրի իրականացման ընթացքում Դրամաշնորհային միջոցներից գոյացած բոլոր տեսակի տնտեսումները, հաշվարկվելու և օգտագործվելու են բացառապես Ծրագրի իրականացման նպատակով` նախապես համաձայնեցնելով Դրամաշնորհատուի հետ, հակառակ դեպքում` Դրամաշնորհառուն պարտավորվում է տնտեսումները վերադարձնել Դրամաշնորհատուին,

2.1.21 Ծրագրի իրականացման շրջանակներում անհրաժեշտ աշխատանքներ, ապրանքներ և ծառայություններ ձեռք բերելու նպատակով այլ կազմակերպությունների, անհատների հետ կնքվող Պայմանագրերի (համաձայնագրերի) նախագծերը նախապես համաձայնեցնել Դրամաշնորհատուի հետ,
2.1.22 բացառել միևնույն Ծրագրի իրականացման համար որևէ այլ կազմակերպությունից ֆինանսավորումը,

2.1.23 ապահովել հնարավոր ցածր գնով որակյալ ապրանքների և ծառայությունների ձեռք բերումը` Դրամաշնորհատուի կողմից հավանության առաջացած գնումների ընթացակարգերին համապատասխան:
2.1.24
ապահովել Դրամաշնորհատուի կողմից անկախ աուդիտորական կազմակերպության կամ պետական այլ իրավասու մարմինների միջոցով աուդիտի կամ ստուգման իրականացման համար բոլոր փաստաթղթերի առկայությունը,
2.1.25 ապահովել Պայմանագրով սահմանված Ծրագրի իրականացման ընթացքում պարզված տեղեկությունների /բժշկական օգնություն և սպասարկում ստացող մարդկանց, ախտորոշման, բուժման մասին/ գաղտնիությունը,
2.1.26 գործել Գլոբալ հիմնադրամի «Դրամաշնորհառուների կանոնակարգ»-ի պայմաններին համապատասխան, որոնց Դրամաշնորհառուն կարող է ծանոթանալ Պայմանագրի հավելված 20-ում և http://www.theglobalfund.org/documents/corporate/Corporate_CodeOfConductForRecipients_Policy_en/ կայքէջում, 

2.1.27 ապահովել Ծրագրի շրջանակներում Դրամաշնորհատուի կողմից օգտագործման հանձնված գույքի միայն Ծրագրային նպատակներով օգտագործումը,

2.1.28 փոխհատուցել Դրամաշնորհատուին և երրորդ անձանց Ծրագրի իրականացման ընթացքում պատճառված վնասը, ինչպես նաև նյութական և ոչ նյութական արժեքների կորուստը` բացառությամբ ՀՀ օրենսդրությամբ սահմանված դեպքերի,

2.1.29 չընդունել որևէ նվեր կամ շահադիտական նպատակներ հետապնդող ծառայություններ, որը կարող է դիտարկվել որպես կոռուպցիա,
2.1.30 չվճարել Ծրագրի շրջանակներում ձեռք բերվող ապրանքների, աշխատանքների և ծառայությունների համար Հայաստանի Հանրապետության օրենսդրությամբ նախատեսված հարկերը, ինչպես նաև մաքսատուրքեր և մաքսավճարներ Դրամաշնորհային միջոցների հաշվին (Դրամաշնորհառուի կողմից Ծրագրի շրջանակներում կնքված գնման պայմանագրերով նախատեսված ավելացված արժեքի հարկի վճարման աղբյուր է հանդիսանում պետական բյուջեի միջոցների հաշվին ստացված համաֆինանսավորումը)։
2.2
Դրամաշնորհառուն իրավունք ունի`
2.2.1 մինչև Դրամաշնորհատուի կողմից իրեն տրված առաջադրանքին անցնելը պահանջել Դրամաշնորհատուից հստակեցնելու ներկայացված առաջադրանքի էությունը, եթե դրա բովանդակությունը հստակ չի արտահայտում Դրամաշնորհատուի կամքը, 
2.2.2 Ստանալ Պայմանագրի 3-րդ կետում նշված գումարը՝ իրականացրած Ծրագրի դիմաց:
2.3
Դրամաշնորհատուն պարտավոր է`
2.3.1 Ծրագրի իրականացման համար վճարել Պայմանագրի 3-րդ կետում նշված գումարը,
2.3.2 Ծրագրի մոնիտորինգի իրականացման ընթացքում հայտնաբերված թերությունների մասին սեղմ ժամկետում հայտնել Դրամաշնորհառուին և ներկայացնել իր պահանջները դրա վերաբերյալ, որոնք պարտադիր են Դրամաշնորհառուի համար,
2.3.3
Ծրագրի արդյունավետ իրականացման նպատակով Դրամաշնորհառուին ներկայացնել Ծրագրի իրականացման համար անհրաժեշտ տեղեկատվություն,

2.3.4 ապահովել Գլոբալ հիմնադրամի կողմից Ծրագրի իրականացմանը ներկայացվող պահանջների անհապաղ ներկայացումը Դրամաշնորհառուին:

2.4
Դրամաշնորհատուն իրավունք ունի`
2.4.1 ցանկացած ժամանակ ստուգել Ծրագրի իրականացման ընթացքը և որակը,
2.4.2 ցանկացած ժամանակ Դրամաշնորհառուից պահանջել ներկայացնելու տեղեկություններ իրականացված միջոցառումների վերաբերյալ` սահմանելով ներկայացման ողջամիտ ժամկետ,

2.4.3 ցանկացած ժամանակ Դրամաշնորհառուից պահանջել ներկայացնելու ֆինանսական և/կամ Ծրագրային լրացուցիչ հաշվետվություն(ներ) իրականացված միջոցառումների վերաբերյալ և/կամ այլ տեղեկություններ` սահմանելով դրա (դրանց) ներկայացման ողջամիտ ժամկետը,

2.4.4 պահանջել Դրամաշնորհառուից վերադարձնել Ծրագրի իրականացման ընթացքում տնտեսված գումարները։

2.4.5 վճարում չիրականացնել բոլոր այն դեպքերում, երբ Դրամաշնորհատուի հիմնավոր կարծիքով, իրականացված միջոցառումներն անարդյունավետ են եղել կամ վերջիններս չունեն համապատասխան փաստաթղթային հիմնավորում կամ միջոցառումների իրականացումը նախապես համաձայնեցված չի եղել Դրամաշնորհատուի հետ,  
2.4.6  լուծել Պայմանագիրը Ծրագրի առաջին, ինչպես նաև երկրորդ տարվա ընթացքում ցուցանիշների առնվազն 80% չապահովելու դեպքում: 
3. Պայմանագրի գումարի վճարման կարգը                       
3.1
Դրամաշնորհատուն Դրամաշնորհառուին որպես դրամաշնորհ տրամադրում է առավելագույնը () Հայաստանի Հանրապետության դրամ (Պայմանագրում նշվում է նաև որպես Դրամաշնորհային միջոցներ): Ավելացված արժեքի հարկի մասով պետական բյուջեի միջոցների հաշվին համաֆինանսավորման առավելագույն գումարը կազմում է () Հայաստանի Հանրապետության դրամ: Ընդհանուր գումարը կազմում է () Հայաստանի Հանրապետության դրամ:
3.2. Պայմանագրով Դրամաշնորհատուն Դրամաշնորհառուին է վճարում Պայմանագրի 3.1 կետում սահմանված Դրամաշնորհային գումարը, ինչպես նաև պետական բյուջեի միջոցների հաշվին ստացված համաֆինանսավորման գումարը` համաձայն Պայմանագրի անբաժանելի մասը կազմող Հավելված 3-ի` Ծրագրի իրականացման նպատակով Դրամաշնորհառուի հատուկ բացված բանկային հաշվին փոխանցելու միջոցով:

3.3. Դրամաշնորհատուն Դրամաշնորհառուին առաջին դրամական փոխանցումն (կանխավճար) իրականացնում է Հավելված 3-ում նշված ժամանակացույցին համապատասխան` Դրամաշնորհառուի կողմից Հավելված 2-ով հաստատված Վճարման հայտի ներկայացման պահից 15 (տասնհինգ) բանկային օրերի ընթացքում: Դրամաշնորհատուի կողմից յուրաքանչյուր հաջորդ դրամական փոխանցումն իրականացվելու է Դրամաշնորհառուի կողմից ներկայացված Հավելված 2-ով հաստատված Վճարման հայտի համաձայն` նախորդ հաշվետու ժամանակահատվածի համար Պայմանագրով սահմանված հաշվետվությունների ներկայացման պահից 15 (տասնհինգ) բանկային օրերի ընթացքում: Պայմանագրի շրջանակներում վճարվող ընդհանուր Դրամաշնորհային գումարը չի կարող գերազանցել Պայմանագրի 3.1 կետում սահմանված ընդհանուր գումարի չափը:
3.4 Երկրորդ և հետագա հատկացումների համար հաստատված գումարը պետք է հիմնված լինի հաջորդ եռամսյակի համար ակնկալվող ծախսերի վրա` հաշվի առնելով ծախսված այն գումարը, որը ներկայացված է նախորդ հաշվետվություններում: Ֆինանսական միջոցների հաջորդ հատկացման գումարը սահմանելիս պետք է հաշվի առնել Ծրագրի թիրախներին հասնելու հանգամանքը և ֆինանսական միջոցների հոսքի մեջ ակնկալվող փոփոխությունները: Դրամաշնորհատուն, ցանկացած ժամանակ, իր հայեցողությամբ, կարող է հավանություն տալ դրամական միջոցների ավելի քիչ հատկացման համար, քան պարունակվում է հատկացման հայտում, եթե գտնում է, որ հատկացման հայտը ամբողջությամբ հիմնավորված չէ կամ այն դեպքում, երբ Դրամաշնորհառուի կողմից նախկինում ներկայացված հաշվետվություններում գումարների գերածախսված են կամ գումարների ծախսի վերաբերյալ հաշվետվությունները մասամբ արժանահավատ չեն:

3.5 Սույն Պայմանագրի ներքո Դրամաշնորհատուի կողմից Դրամաշնորհառուին տրամադրված միջոցների հաշվին ստացված տոկոսներն ու եկամուտները պետք է օգտագործվեն բացառապես Ծրագրի նպատակների համար, եթե այլ բան գրավոր համաձայնեցված չէ Դրամաշնորհատուի հետ:
3.6
Ծրագիրն իրականացված է համարվում հանձնման-ընդունման ակտի երկկողմանի ստորագրման պահից: 

4.  Պայմանագրի վաղաժամկետ լուծումը

4.1. Պայմանագիրը կարող է մասնակիորեն կամ ամբողջությամբ վաղաժամկետ լուծվել Կողմերի փոխադարձ համաձայնությամբ: Պայմանագրի վաղաժամկետ լուծման մասին ծանուցումը վերոնշյալի վերաբերյալ առաջարկ ներկայացրած Կողմը պետք է ներկայացնի գրավոր` Պայմանագրի լուծման նախատեսվող ամսաթվից առնվազն մեկ ամիս առաջ:
4.2.Պայմանագրով նախատեսված հաշվետվությունների ներկայացման ժամկետների խախտման դեպքում Դրամաշնորհատուն Դրամաշնորհառուին ներկայացնում է գրավոր ծանուցում: Հաշվետվությունների ներկայացման ժամկետների խախտման հիմքով երեք գրավոր ծանուցման առկայության դեպքում Դրամաշնորհատուն իրավունք ունի առանց նախապես Դրամաշնորհառուին ծանուցելու միակողմանիորեն լուծել Պայմանագիրը:

4.3.Պայմանագրի դրույթների էական խախտման, Պայմանագրային պարտավորությունների չկատարման կամ Ծրագրային ցուցանիշների անբավարար իրականացման դեպքում` Դրամաշնորհատուն գրավոր ծանուցում է Դրամաշնորհառուին` պահանջելով 10-օրյա ժամկետում վերացնել թերությունները: Եթե Դրամաշնորհառուն թերությունները նշված ժամանակահատվածում չի վերացնում, կամ հրաժարվում է սույն Պայմանագրի կատարումից Դրամաշնորհատուն կարող է միակողմանիորեն լուծել Պայմանագիրը՝ պահանջելով Դրամաշնորհատուից վերադարձնել վճարված կանխավճարի այն մասը, որի դիմաց չկա Դրամաշնորհատուի կողմից ընդունված կատարողական: 
4.4. Դրամաշնորհային միջոցների փաստացի հիմնավորված անարդյունավետ ծախսման և չարաշահման դեպքում Պայմանագիրը կարող է լուծվել Դրամաշնորհատուի կողմից միակողմանիորեն առանց նախապես Դրամաշնորհառուին ծանուցելու:

4.5. Պայմանագրի վաղաժամկետ լուծման մասին ծանուցման ներկայացման պահից Դրամաշնորհատուի վճարման պարտավորությունը դադարում է:
5.  Անհաղթահարելի ուժի ազդեցությունը (ՖՈՐՍ-ՄԱԺՈՐ)

Պայմանագրով պարտավորություններն ամբողջությամբ կամ մասնակիորեն չկատարելու համար Կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է Պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել: Ֆորս-մաժոր են համարվում այնպիսի իրավիճակները, ինչպիսիք են երկրաշարժը, պատերազմը, և այլն, որոնք անհնարին են դարձնում Պայմանագրով պարտավորությունների կատարումը: Եթե արտակարգ ուժի ազդեցությունը շարունակվում է 3 (երեք) ամսից ավելի, ապա Կողմերից յուրաքանչյուրն իրավունք ունի լուծել Պայմանագիրը` այդ մասին նախապես տեղյակ պահելով մյուս կողմին:

6. Վեճերի լուծման կարգը
Պայմանագրի կապակցությամբ ծագած վեճերը լուծվում են բանակցությունների միջոցով: Համաձայնություն ձեռք չբերելու դեպքում վեճերի լուծումը հանձնվում է  Հայաստանի Հանրապետության դատարանների քննությանը: Պայմանագրի նկատմամբ կիրառվում է Հայաստանի Հանրապետության օրենսդրությունը:  

7. Հատուկ պայմաններ
7.1 Կողմերի միջև տարեկան կտրվածքով ստորագրվելու է համաձայնագիր, ինչի համար հաշվի է առնվելու կատարողական ցուցանիշները: 
7.2.Պայմանագրով նախատեսված Ծրագրի իրականացման ժամկետը կարող է երկարաձգվել մինչև այդ ժամկետը լրանալը Պայմանագրի Կողմերից որևէ մեկի առաջարկության առկայության դեպքում: 
7.3. Պայմանագրում ցանկացած փոփոխություն վավեր է այն պայմանով, եթե կատարված է գրավոր և ստորագրված` Կողմերի լիազոր ներկայացուցիչների կողմից: 

7.4 Հիմք ընդունելով Գլոբալ հիմնադրամի որդեգրած քաղաքականության սկզբունքների հիման վրա ընդունված որոշումները` Պայմանագրով հաստատված աշխատանքային պլանը և կանխավճարների տրամադրման ժամանակացույցը Դրամաշնորհատուի կողմից ենթակա են փոփոխման:
7.5 Դրամաշնորհառուն պետք է ստեղծի անհրաժեշտ բոլոր պայմանները տարեկան աուդիտ իրականացնելու համար, ինչը կկատարվի իր իսկ կողմից ընտրված անկախ աուդիտորական ընկերության կողմից:
7.6 Սույն Պայմանագրի 7.4 կետով սահմանված տարեկան աուդիտի իրականացման պայմանը հանդիսանում է Դրամաշնորհառուի համար պարտադիր պայման և այդ պայմանը գործում է անկախ այն հանգամանքից ավարտվել է արդյոք սույն Պայմանագրի գործողության ժամկետը, թե ոչ: Ընդ որում, Դրամաշնորհատուի պահանջով աուդիտը Դրամաշնորհառուի մոտ կարող է իրականացվել Պայմանագրի ավարտից հետո 3 /երեք/ տարվա ընթացքում բացառապես Պայմանագրի գործողության ժամկետում Դրամաշնորհառուի գործունեության վերաբերյալ: Ընդ որում, Դրամաշնորհատուի պահանջով աուդիտը կարող է իրականացվել անգամ  եռամսյակային կամ ավելի կրճատ ժամանակահատվածի /ժամանակահատվածների/ համար:
7.7 Դրամաշնորհատուի կամ Դրամաշնորհառուի կողմից ցանկացած ծանուցում, հայտ, փաստաթուղթ, հաշվետվություն կամ Պայմանագրից բխող այլ պաշտոնական բնույթի հաղորդակցություն պետք է տրամադրվի Կողմերի լիազորված ներկայացուցիչների միջոցով: Սույն Պայամանագրի ներքո և վերջինիս առնչվող պաշտոնական ողջ տեղեկատվությունը պետք է լինի հայերեն: 
8. Եզրափակիչ դրույթներ
8.1 Պայմանագիրն ուժի մեջ է մտնում երկկողմանի ստորագրման պահից և գործում է մինչև Կողմերի՝ Պայմանագրով սահմանված պարտավորությունների լրիվ և պատշաճ կատարումը: Պայմանագրի դրույթները տարածվում են Կողմերի միջև ծագած հարաբերությունների նկատմամբ սկսած  թվականի -ից:

8.2 Ծրագրի իրականացման ժամկետն է  թվականի -ից մինչև մինչև  թվականի -ը ներառյալ:
8.3 Պայմանագիրը կազմված է  () էջից և  () հավելվածներից, կնքվում է երկու օրինակից հայերեն լեզվով, որոնք ունեն հավասար իրավաբանական ուժ: Յուրաքանչյուր Կողմին տրվում է Պայմանագրի մեկ օրինակ: 

	        Դրամաշնորհատու  
_____________________

(ստորագրություն)

Կ.Տ.
	   Դրամաշնորհառու
_____________________
(ստորագրություն)


Կ.Տ.



9. Կողմերի հասցեները, բանկային վավերապայմանները և ստորագրությունները.
*Պայմանագրում կարող են ներառվել լրացուցիչ դրույթներ Դրամաշնորհատուի պահանջով:
